                                                            ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ  ՎԱՐՁԱՏՐՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

ՀՈԴՎԱԾ 1. «Պետական պաշտոններ զբաղեցնող անձանց վարձատրության մասին» Հայաuտանի Հանրապետության 2013 թվականի դեկտեմբերի 12-ի ՀՕ-157-Ն օրենքի (այuուհետ` Օրենք) 1-ին հավելվածի 54-րդ տողում «ՀՀ քննչական կոմիտեի նախագահի տեղակալ,» բառերից հետո  լրացնել «հատկապես կարևոր գործերի քննության գլխավոր վարչության պետ,» բառերը.

ՀՈԴՎԱԾ 2. Օրենքի հավելված 2-ի «ՀՀ քննչական կոմիտե» բաժնի 1-ին տողում՝ 
1) «Քննչական կոմիտեի կենտրոնական մարմնի գլխավոր վարչության պետ» բառերից հետո լրացնել «հատկապես կարևոր գործերի քննության գլխավոր վարչության պետի տեղակալ,» բառերը.

2) 2-րդ տողը  շարադրել հետևյալ խմբագրությամբ.
	«Քննչական կոմիտեի կենտրոնական մարմնի գլխավոր վարչության վարչության (բաժնի) պետ, քննչական  կոմիտեի կենտրոնական մարմնի վարչության պետ, քննչական  կոմիտեի կենտրոնական մարմնի գլխավոր վարչության պետի տեղակալ, զինվորական քննչական գլխավոր վարչության վարչության (բաժնի) պետ, Երևան քաղաքի քննչական  վարչության պետի  տեղակալ, մարզային քննչական  վարչության  պետ
	7.00»



3) 3-րդ տողը շարադրել հետևյալ խմբագրությամբ.
	[bookmark: _GoBack]«Քննչական  կոմիտեի կենտրոնական մարմնի բաժնի պետ, քննչական  կոմիտեի կենտրոնական մարմնի վարչության պետի տեղակալ, քննչական  կոմիտեի կենտրոնական մարմնի գլխավոր վարչության վարչության պետի տեղակալ, զինվորական քննչական գլխավոր վարչության վարչության (բաժնի) պետի տեղակալ, զինվորական քննչական գլխավոր վարչության կայազորային քննչական բաժնի պետ, Երևան քաղաքի քննչական վարչության բաժնի պետ, Երևան քաղաքի վարչական շրջանի քննչական բաժնի պետ, մարզային քննչական վարչության պետի տեղակալ, քննչական կոմիտեի կենտրոնական մարմնի գլխավոր վարչության վարչության (բաժնի)  հատկապես կարևոր գործերով ավագ քննիչ, զինվորական քննչական գլխավոր վարչության վարչության (բաժնի) հատկապես կարևոր գործերով ավագ քննիչ
	6.75»



4) 4-րդ  տողը շարադրել հետևյալ խմբագրությամբ.
	«Քննչական  կոմիտեի կենտրոնական մարմնի բաժնի պետի տեղակալ, Երևան քաղաքի քննչական վարչության բաժնի պետի տեղակալ, Երևան քաղաքի վարչական շրջանի քննչական բաժնի պետի տեղակալ, մարզային քննչական վարչության քննչական բաժնի պետ, զինվորական քննչական գլխավոր վարչության կայազորային քննչական բաժնի պետի տեղակալ, քննչական  կոմիտեի կենտրոնական մարմնի գլխավոր վարչության վարչության (բաժնի) հատկապես կարևոր գործերով քննիչ, քննչական կոմիտեի կենտրոնական մարմնի վարչության հատկապես կարևոր գործերով ավագ քննիչ, քննչական  կոմիտեի կենտրոնական մարմնի վարչության հատկապես կարևոր գործերով քննիչ, զինվորական քննչական գլխավոր վարչության վարչության (բաժնի) հատկապես կարևոր գործերով քննիչ, Երևան քաղաքի քննչական վարչության բաժնի հատկապես կարևոր գործերով ավագ քննիչ, մարզային քննչական վարչության հատկապես կարևոր գործերով ավագ քննիչ
	6.50»


 
5) 5-րդ տողը շարադրել հետևյալ խմբագրությամբ.
	«Քննչական կոմիտեի կենտրոնական մարմնի բաժնի հատկապես կարևոր գործերով ավագ քննիչ, Երևան քաղաքի քննչական վարչության բաժնի հատկապես կարևոր գործերով քննիչ, մարզային քննչական վարչության բաժնի պետի տեղակալ
	6.25»



6) 6-րդ  տողը շարադրել հետևյալ խմբագրությամբ.
	«Քննչական կոմիտեի կենտրոնական մարմնի բաժնի հատկապես կարևոր գործերով քննիչ, զինվորական քննչական գլխավոր վարչության կայազորային քննչական բաժնի հատկապես կարևոր գործերով քննիչ, Երևան քաղաքի վարչական շրջանի քննչական բաժնի հատկապես կարևոր գործերով քննիչ, մարզային քննչական վարչության հատկապես կարևոր գործերով քննիչ
	6.00»



7) 7-րդ  տողը շարադրել հետևյալ խմբագրությամբ.
	 «Զինվորական քննչական գլխավոր վարչության կայազորային քննչական բաժնի ավագ քննիչ, Երևան քաղաքի վարչական շրջանի քննչական բաժնի ավագ քննիչ, մարզային քննչական վարչության ավագ քննիչ
	5.50»



8) 8-րդ տողը  շարադրել հետևյալ խմբագրությամբ.
	 «Զինվորական քննչական գլխավոր վարչության կայազորային քննչական բաժնի քննիչ, Երևան քաղաքի վարչական շրջանի քննչական բաժնի քննիչ, մարզային քննչական վարչության քննիչ
	5.00»



9) 9-րդ տողում՝ «Մարզային վարչության բաժնի ավագ քննիչ» բառերը փոխարինել «Մարզային քննչական վարչության քննչական բաժնի ավագ քննիչ» բառերով: 

10) 10-րդ տողում՝ «Մարզային վարչության բաժնի քննիչ» բառերը փոխարինել «Մարզային քննչական վարչության քննչական բաժնի քննիչ» բառերով:

ՀՈԴՎԱԾ  3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը։








Հ Ի Մ Ն Ա Վ  Ո Ր ՈՒ Մ
 ««ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ՎԱՐՁԱՏՐՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը.

«Պետական պաշտոններ զբաղեցնող անձանց  վարձատրության  մասին» Հայաստանի Հանրապետության օրենքում (այսուհետ՝ Օրենք) լրացումներն ու փոփոխությունները պայմանավորված են այն հանգամանքով, որ «Հայաստանի Հանրապետության քննչական կոմիտեի մասին» Հայաստանի Հանրապետության օրենքի 16-րդ հոդվածը սահմանելիս և Հայաստանի Հանրապետության քննչական կոմիտեում (այսուհետ՝ Կոմիտե) ծառայության պաշտոնները ենթախմբերի դասակարգելիս տեղի են ունեցել տեխնիկական վրիպակներ, որոնց արդյունքում, որոշ պաշտոններ բաց են թողնվել և ձևակերպվել են ոչ ամբողջական: Նախագծով առաջարկվում է լրացնել քննչական  կոմիտեում ծառայության պաշտոնների ենթախմբերում բաց թողնված և ոչ ամբողջական ձևակերպված պաշտոնների անվանումները:
Ուստի, հիմք ընդունլով վերոգրյալը և ղեկավարվելով Օրենքի պահանջներով՝ անհրաժեշտություն է առաջացել կատարել վերոնշյալ լրացումը, ինչը բխում է նաև «Հայաստանի Հանրապետության քննչական կոմիտեի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի տրամաբանությունից, որով նույնպես նախատեսվում է նույնանման լրացում կատարել «Հայաստանի Հանրապետության քննչական կոմիտեի մասին» Հայաստանի Հանրապետության օրենքի 16-րդ հոդվածում:
Նախագծով նախատեսվող պաշտոնների և պաշտոնների անվանումների լրացումները, որևէ կերպ չեն ազդելու առկա հաստիքների քանակի վրա, քանի որ Հայաստանի Հանրապետության կառավարության 2014 թվականի սեպտեմբերի 4-ի Հայաստանի Հանրապետության քննչական կոմիտեի կառուցվածքը, անվանացանկը և հաստիքացուցակը հաստատելու մասին» N 919-Ա որոշմամբ այն արդեն իսկ կարգավորված է և այս լրացումը զուտ պաշտոնների հստակեցման և դասակարգման նպատակ է հետապնդում:  Այս լրացումը կարող է առաջացնել միայն պաշտոնների անվանացանկի փոփոխություն: 


2. Առաջարկվող կարգավորման բնույթը.

««Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծով առաջարկվում է լրացնել Հայաստանի Հանրապետության քննչական  կոմիտեում ծառայության պաշտոնների ենթախմբերում բաց թողնված և ոչ ամբողջական ձևակերպված  պաշտոնների անվանումները: 


 3. Նախագծի մշակման գործընթացում ներգրավված ինստիտուտները և անձինք.

Հայաստանի Հանրապետության քննչական կոմիտե:

4. Ակնկալվող արդյունքը.

Նախագծի ընդունման արդյունքում կկարգավորվի  Հայաստանի Հանրապետության քննչական կոմիտեում ծառայողների պաշտոնների ենթախմբերում բաց թողնված և ոչ ամբողջական ձևակերպված  պաշտոնների անվանումները:   


ՀՀ ՔՆՆՉԱԿԱՆ ԿՈՄԻՏԵ










ՏԵՂԵԿԱՆՔ
««ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ՎԱՐՁԱՏՐՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

««Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:


ՀՀ ՔՆՆՉԱԿԱՆ ԿՈՄԻՏԵ
ՏԵՂԵԿԱՆՔ
««ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ՎԱՐՁԱՏՐՈՒԹՅԱՆ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


««Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:


ՀՀ ՔՆՆՉԱԿԱՆ ԿՈՄԻՏԵ

